ՀԻՄՆԱՎՈՐՈՒՄ

«ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և խնդիրները՝                          

Երևանի բուսաբանական այգու տարածքում, անտառպուրակի կառուցապատման աշխատանքների նախագծային փաստաթղթերի մշակման և փորձաքննության ծառայությունների գնումների գործընթացի կազմակերպման նպատակով, ՀՀ տարածքային կառավարման և ենթակառուցվածքների նախարարության գլխավոր քարտուղարի 2021 թվականի հոկտեմբերի 15-ի N 1927-Ա հրամանով ձևավորվել է պատասխանատու ստորաբաժանում։

 ՀՀ տարածքային կառավարման և ենթակառուցվածքների նախարարության և  «Երեւաննախագիծ» ՓԲԸ-ի միջև 2021 թվականի դեկտեմբերի 21-նի N ՏԿԵՆ-ՄԱԾՁԲ-2021/1Ն ծածկագրով կնքվել է՝ պետության կարիքների համար Երևանի բուսաբանական այգու տարածքում անտառպուրակի կառուցապատման աշխատանքների նախագծային փաստաթղթերի մշակման ծառայությունների մատուցման պետական գնման պայմանագիր:

ՀՀ տարածքային կառավարման և ենթակառուցվածքների նախարարության և «Լավո» ՍՊԸ-ի միջև 2022 թվականի հունիսի 17-ին N  ՏԿԵՆ-ՀՄԱԾՁԲ-2022/3Փ ծածկագրով կնքվել է՝ Պետության կարիքների համար նախագծային փաստաթղթերի փորձաքննության ծառայությունների մատուցման պետական գնման պայմանագիր: ՏԿԵՆ-ը «Երևաննախագիծ» ՓԲԸ-ի կողմից կազմված նախագծանախահաշվային փաստաթղթերը ներկայացրել է պարզ փորձաքննության, որից հետո «ԼԱՎՈ» ՍՊԸ-ի կողմից տրվել է փորձագիտական դրական եզրակացություն։ 

 «Երևաննախագիծ» ՓԲԸ-ի կողմից մշակված «Բուսաբանական այգու ոռոգման նպատակով Սարկավագի փողոցի ջրանցքից մինչև Բուսաբանական այգու պարսպի հատվածը կառուցված ջրագիծ» նախագծի հիման վրա ՀՀ ՏԿԵՆ ջրային կոմիտեի և կապալառու «Մեդիսոն Էյբլ» ՍՊԸ-ի միջև կնքված 07.10.2022թ. N ՋԿ-ՀԲՄԱՇՁԲ-22/12-Ա ծածկագրով պայմանագրի շրջանակներում իրականացվող շինարարական աշխատանքների ընթացքում ի հայտ են եկել խնդիրներ, որոնցով պայմանավորված անհրաժեշտություն է առաջացել փոփոխություններ կատարել նախագծանախահաշվային փաստաթղթերում, ներկայացնելով լրամշակված նախագծանախահաշվային փաստաթղթերը (ներառյալ փորձաքննությունը):

Լրամշակված նախագծանախահաշվային փաստաթղթերի արդյունքներով Սարկավագի փողոցի ջրանցքից մինչև բուսաբանական այգու պարսպի հատվածը կառուցվել է ջրագիծ,   89380967 ՀՀ դրամ հաշվեկշռային արժեքով։

Կառուցված ջրագիծը (գույքը) նախատեսվում է ամրացնել ՀՀ ՏԿԵՆ ջրային կոմիտեին և անհատույց օգտագործման իրավունքով հանձնել «Կոտայք» ՋՕԸ-ին՝ աշխատանքային բնականոն գործունեությունն ապահովելու և առավել արդյունավետ, անխափան ոռոգում կազմակերպելու նպատակով։
Տվյալ բնագավառում իրականացվող քաղաքականությունը՝ «Գույք հանձնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունման նպատակը ոռոգման ջրի անխափան մատակարարման ապահովումն է: 

Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Ներկայացված Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի կողմից:
Ակնկալվող արդյունքը
Նախագծի ընդունումը հնարավորություն կտա ապահովել Բուսաբանական այգու անխափան ոռոգման ջրի մատակարարումը։
Տեղեկատվություն

«Գույք հանձնելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում ծախսերի ու եկամուտների ավելացում կամ նվազեցում չի նախատեսվում:

Նախագիծը բխում է «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերի, ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածի 78․1 կետից։                                                                   

Ջրային կոմիտե
